
 Toon boom studio پرۆگرامی
تایبەت بە دروستكردنی فیلمی كارتۆنی

كۆمپیوتەرە وایەرلەیسەكان زیان بەتەندروستی منداڵ دەگەیەنن

 Toon boom پرۆگرام������ی 
studio ناوی پرۆگرامێكی زۆر 
بەهێز و سەركەوتووی ئەنیمەشن 
واتە جوڵەدانە بە وێنە، بەهۆی 
ئەو پرۆگرامەوە دەكرێ فیلمی 
بۆ  س������ەركەوتوو  زۆر  كارتۆنی 
من������داڵان بخولقێن������ی. چونكە 
جوڵەكردنی  ب������ۆ  پرۆگرامەكە 
دوو  چوارچێوەیەكی  ل������ە  وێنە 
رەهەندی دایە و بەكارهێنانیشی 
زۆر س������ادە و س������انایە. ئ������ەو 
پرۆگرام������ە كۆمەڵێك ئامرازی 
تێدایە بۆ دیزاینی وێنە، سكان 

كردنی ئەو نیگارانەی كە بەدەس������ت كێشراونەتەوە. هەروەها دانانی 
ئەو بەرهەمانەی كە پێش������تر ئامادە ك������راون، جوڵە پێكردنی لێوی 
نیگارەكێش������راوەكان ئەوكاتەی كە ئاخاوتن دەكات، هەروەها س������ێ 
رەهەندی بەخش������ین بە وێنەكان. كە هەم������وو ئەوانە لەو پرۆگرامە 

دا هەن.
بەشێك لە توانا سەرەكییەكانی پرۆگرامی ئەنیمەشن دروستكەری 

:Tooon boom studio دوو رەهەندی
توانا جۆراوجۆرەكان بۆ بەرهەمهێنانی بەرهەمێك: كە بریتییە لە 
ئامرازە جۆراوجۆر و بەهێزەكانی وێنەكێشان و پرۆسەی دیجیتالی، 

بەهێزی  سیس������تەمی  هەروەها 
رەنگ كردن كە گش������ت ئەوانە 
بەرهەمێكی  ب������ۆ  یارمەتیدەرن 

سەركەوتوو.
ل������ە  كات  كەمبوون������ی   -
بەرهەمێكدا،  بەرهەمهێنان������ی 
هەروەها توانای جوڵە بەخش������ین 
ش������ێوەیەكی  بە  لێ������وەكان  ب������ە 
ئ������ەو پرۆگرامە  ئۆتۆماتیكی. 
زۆر هۆش������مەندانە ئەو دەنگەی 
بۆ كاراكتەرەكە داندراوە، لەگەڵ 
لێوی وێنە كێش������راوەكە هاوڕێك 
دەكات، ئیدی پێویس������ت ناكات 

كاتێكی زۆر خۆت بە رێككردنی خەریك بكەی.
- توان������ای خەزن كردنی وێنەكان ب������ە فۆرماتە جۆراوجۆرەكانی 

وەك: SWF، AI، PDF، PSD، JPEG، TGA و هەروەها Gifیش.
- بوونی لایەری جۆراوجۆر بۆ پێكهێنانی لاپەڕەیەكی جوان.

- دانانی جوڵەی كامێرا لە چوارچێوەدا، هەروەها دانانی سێبەر 
و رووناكی زۆر سروشتی كە هیچ هەستی پێنەكرێ و زۆر توانای 

دیكەی گرنگیش.
- خەزنكردنی بەرهەمەكە ل������ە ئامێرەكانی مۆبایل، كۆمپیوتەر 

Pda و ipod و چەندین توانای دیكەش.

یەكێك لە ش������ارەزایانی بەریتانی هۆشداریدا كە كۆمپیوتەرە 
وایەرلەیسەكان دەتوانن تەندروستی منداڵان بخەنە مەترسییەوە.

پرۆفیسۆر لاری چالیس رایگەیاند “ بەرلەوەی لێكۆڵینەوەكان 
بگەنە ئەنجامێكی دروس������ت واباش������ە من������داڵان لە تۆڕەكانی 
وایەرلەیس������ی كۆمپیوتەرەكان كە بە ش������ێوازی ب������ێ وایەر بە 

ئەنتەرنێت دەبەسترێنەوە دووربكەونەوە”.
ئەو لەو بڕوایە دایە كە منداڵان دەبێ مەودای نێوان خۆیان و 
كۆمپیوتەر بەباشی بزانن ئەوەندە لە كۆمپیوتەر نزیك دەبنەوە.

ئاژانسی پاراستنی تەندروستی بەریتانیا لەمبارەوە رایگەیاند، 
ئەو ئامێرانەی كە تەكنەلۆژیای وایەرلەیس سوود وەردەگرن بە 

بەراورد بە مۆبایل هێزێكی كەمتریان دەوێت.
هەروەها پرۆفیسۆری ناوبراو وتی: 

ماوەی������ەك لەمەوب������ەر كە لەلای������ەن حكومەت������ی بەریتانیا 
سەبارەت بە مەترس������ی مۆبایل بۆ منداڵانی هۆشاری دابوو، 
ئێمە ئاكامێكی باشمان دەس������تكەوت، ئێمە دەبێ سەبارەت بە 

تەكنەلۆژیای وایەرلیسیش هۆشیار بین.

كیمیاگ������ەری  توێژەران������ی 
زانك������ۆی Harvard بە هەوڵ 
توانی������ان  زۆرەوە  تەقەلایەك������ی  و 

ل������ە بەرهەمهێنان������ی باتریی������ەك دا 
س������ەركەوتووبن، كە بە وزەی خۆر شەحن 

دەبێت������ەوە. ئەو باترییە خۆرییە س������ەد بەرابەر لە تاڵە موویەك 
بچووكت������رە . ئەم باترییە ئەم توانای������ەی هەیە كە وزەی خۆر 
بكاتە وزەی ئەلكتریكی. نزیكەی 200 پیكووات وزە بەرهەم 

ملیارمی  دووس������ەد  وات������ە  بێنێ. 
واتێك. راستە وزەكە زۆر زۆر كەمە، 
ب������ەڵام ئەو باترییە دەكرێ لە ئامێری زۆر 
بچ������ووك كە پێویس������تییەكی زۆر كەمیان بە وزە هەیە 
بخرێن. پێدەچێ مۆبایل و كەرەسەكانی پزیشكی لە داهاتوودا 
زۆر پێویس������تیان بەم جۆرە باترییە بێت. ئ������ەو باترییە دەكرێ 
وەك پێش������ەنگی بچووك بوونەوەی باتری سەیر بكرێ كە لە 

داهاتوودا جیهان بەخۆیەوە دەبینێ.

زانایانی ئەمەریكی زانكۆی 
گارنگی، سكاینەرێكی 
سێ رەهەندیان هێناوەتە 

بەرهەم كە دیقەكەی یەكجار 
ئاست بەرزە و دەتوانێ دەقە 
هەڵكەندراوەكانی سەر گۆڕە 

دێرینەكان بخوێنێتەوە.
ئەو سكاینەرە بە كۆمپیوتەر 
بەستراوەتەوە، ئەو وێنەی كە 
لە كێلی گۆڕەكە دەیگرێ 
لەگەڵ ئەو نموونانەی كە 
لە بەنكی زانیاری خۆیدا 
هەیە بەراوردیان دەكات و، 
بەنكە زانیارییەكە پڕە لە 
نموونەی فۆنت و پیتی 

زمانە جیاجیاكانی جیهان. 
لەراستیدا بەر لە داهێنانی 

ئەو سكاینەرە، وێنە و 
دەقە هەڵكەندراوەكانی سەر 
كێلە دێرینەكان كە بەهۆی 
كاریگەری كەش و هەوا 

كارەساتی سروشتی زیانیان 
پێگەیشتبوو، خوێندنەوەیان 

زۆر دژوار بوو. 
پسپۆران دەڵێن رۆژێك 

دادێت، كە لەو تەكنەلۆژیە 
بۆ تاقیكردنەوە لەسەر 
زمانی نەخۆشەكان و 

دیاریكردنی نەخۆشییەكەیان 
لە رێگەی كۆمپیوتەرەوە 

سوود وەردەگیرێ.

كۆمیانیای سامسۆنگ كە گەورەترین بەرهەمهێنەری 
میم������ۆری كۆمپیوتەر و مۆبایلە، ب������ەم دواییە رایگەیاند: 
لە بەرهەمهێنانی فلاش میم������ۆری 128 گیگابایتیدا 
س������ەركەوتوو ب������ووە، ئەمەش لە جیهان������ی كۆمپیوتەر و 
داكردنی زانیارییدا بەڕاس������تی سەرسوڕهێنەرە، چونكە 
تاكو ئێس������تا فلاش میمۆرییەكان قەوارەی داكردنیان لە 

8 هەتا 16گیگابایت تێنەدەپەڕێ. 
ئەو فلاش میمۆرییە لەسەر بنچینەی تەكنەلۆژیای 

30نانۆمەت������ری بەرهەم دێت. داهاتنی ئ������ەم میمۆرییە 

نوێی������ە دەبێتە هۆی نەوەیەكی نوێ ل������ە كارتی میمۆری، كە 
توانای داكردنیان 80 ج������اران زیاترە لە DVDیەك. هەروەها 
دەكرێ گشت داتاكانی 128 كۆمپیوتەری زۆر ئاست بەرز 
لەودا جێگای بێتەوە. ئەم فلاش میمۆرییە بڕیار وایە س������اڵی 
2009 بكەوێتە بازاڕ. داهاتنی ئەم فلاش������ە نەتەنیا گۆڕان 
لە جیهانی كۆمپیوتەردا پێك دێنێ، بەڵكو لە تەكنەلۆژیای 
كامێرای وێنە و فیلمدا و هەروەها لە مۆبایل و 
گۆڕانكارییەكی  ئامێرەكانی MP3دا 

مەزن دێنێتە دی.

گۆڕانكارییەكی نوێ لە جیهانی فلاش میمۆری دا

پاندا و هێرشێكی بەربڵاو بۆ سەر ڤایرۆسان

بچووكترین پاتری كە بەخۆر شەحن دەبێتەوە

سكاینەرێك بۆ 
خوێندنەوەی كێلی 

كۆمپانیای پان������دا، كۆمپانیای ئەمنیەت پارێ������زی كۆمپیوتەر گۆڕەكان
و ت������ۆڕی ئەنتەرنێت، خەریكی داڕش������تنی گەڵاڵەیەكی نوێیە بۆ 
دروستكردنی پرۆگرامێكی زۆر بەهێز بۆ لەناوبردنی هەموو ڤایرۆس 

و فایلە تێكدەرەكان.
بڕیار وایە ئەو پرۆگرامە نوێیەی پاندا س������ەرەتای ساڵی 2008 
بكەوێتە بازاڕ، كە بەر لە بڵاوبوونەوەی هەرچەشنە ڤایرۆسێك دەگرێت. 
 panda ئەو پرۆگرام������ە نوێیە ڤێرژنەكانی جۆراوج������ۆرن، ڤێرژنی
pan- هەروەها ڤێرژنی )antivirus+firewall 2007 )Titanium
da internet security 2007 Platinum. كۆمپانیای پاندا بە 
سوود وەرگرتن لە تەكنەلۆژیای anti-phishing لەو پرۆگرامانەدا 
توانای ناس������ین و راگرتنی تەواوی هەڕەشە تێكدەرەكانی ئەنتەرنێت 

ب������ۆ بەكارهێنەرانی 
كۆمپیوتەر دەستەبەر 
ئ������ەو  دەك��������������ات. 
جگە  پرۆگرامان������ە 
بەرگریك������ردن  ل������ە 
بڵاوبوونەوەی  ل������ە 

ڤایرۆس، كۆدە ت����ێكدەرەك����ان و پ�������رۆگ��رامە سیخوڕییەكانیش لەناو 
دەبات. شایانی ئاماژە پێدانە كۆمپانیای پاندا گەورەترین كۆمپانیایە 
كە بەمەبەس������تی پاراستنی ئەمنییەتی تۆڕی ئەنتەرنێت دامەزراوە، 
جگە لەوەش ئەو كۆمپانیایە هەموو هەفتەیەك راپۆرتی ئەمنییەتی 

خۆی سەبارەت بە ڤایرۆسە بڵاوبووەكانی هەفتە بڵاودەكاتەوە.

لاپ تۆپ������ی VAIO AR بە 
Blu- درایڤەكانی  یارمەت������ی 
Ray وێنەیەكی سەرسوڕهێنەر 
نیش������اندەدات، بەڵام دەبێ تۆ 

یەكێ������ك بی لەوانەی پارەیان ئەوەند بۆ گرنگ نەبێ ئەگینا 
كڕینی ئەو لاپتۆپانە بۆ خەڵكی ئاسایی ئەوەندە ئاسان نییە. 
چونكە زۆر گران بەهایە و خۆی لە 3500 دولار هەت�����������������ا 

5000 دولار دەدات.
ململانێ لە نێوان نەوەی نوێ������ی فۆرماتی DVD لە زۆر 
بواردا لە ئارا دایە بازاڕی لاپتۆپێش یەكێكە لەو مەیدانانە.

كۆمپانیای سۆنی ئەمساڵ یەكەمین زنجیرە لاپتۆپەكانی 
خۆی بەناوی Ar Premium كە خاوەنی درایڤی Blu-ray بە 
نرخی 3500 دۆلار خستە بازاڕەوە. یەكێك لە لاپ تۆپەكانی 
ئەم زنجیرەیە لاپتۆپی VAIOیە. هەروەك ئاماژەی پێدرا دیقەی 
نیشاندانی وێنەكەی زۆر بەرزە و سۆنی DVDیەكی لە جۆر 

ی Blu-ray لە فیلمی Hitch لەگەڵ ئەم لاپتۆپە داناوە. 
وێنەی فیلمەكە بە ئاس������تێكی زۆر بەرز نیشان دەدرێ و 
بینەر لەهەر گرتەیەكدا زۆر لە بەش������ەكانی دیمەنی فیلمەكە 
بە روونی دەبینێ. بۆ نموونە: لەو فیلمەدا دیمەنێك لە شاری 
نیۆیۆرك نیش������اندراوە كە تەنانەت لەو شاش������ە 17 ئینجەی 
ئەو لاپتۆپەدا دیمەنەكان ئەوەندە روون و بەرجەس������تە و دیارن، 

مرۆڤ وا هەست دەكات خۆی لەوێیە.
بەڵام ئەگەر خۆشبینانە نەڕوانین و لایەنە نیگەتیڤەكانیشی 
هەڵسەنگێنین، دەبینین كە لاپتۆپی VAIO AR Premium ئەو 
لاپتۆپە نییە كە بتوانی لە هەموو ش������وێنێك لەگەڵ خۆتی 
بگێڕی، یان لە فڕۆكە یان لە گەش������ت و سەیران، كە هیچ 
س������ەرچاوەیەكی وزەی لێ نییە سوودی لێوەربگری، چونكە 
باترییەك������ەی زۆر بە خێرایی دادەب������ەزێ كە تەنانەت دوای 
نیو كاتژمێر لە سەیركردنی فیلم %20 باترییەكە دادەبەزێ. 
ئاكامی دابەزینی باترییەكە س������ەیرترە لەهەموو ئامێرێك كە 
ب������ە باتری ئیش دەكات. چونكە ب������ە دابەزینی باتری هێڵی 
رەنگاورەنگ تێكەڵ و پێكەڵ نیش��ان دەدات، راس���������ت وەك 
تەلەڤزی����ۆنێكی بێ ئالیەر. دەكرێ ئەو لاپتۆتە زیاتر لەسەر 
مێز س������وودی لێوەربگیرێ، چونكە تەنانەت لە كاتی سوود 
وەرنەگرتن لە دیس������كی Blu-ray ئەو ئامێرە تەنیا 2 كاتژمێر 

بە باتری كار دەكات.
لەلایەك������ی دیك������ەوە، تایبەتمەندیی������ە بەرچاوەكانی ئەو 
لاپتۆپ������ە وەك كۆمپیوتەرێك������ی زۆر بەهێز نیش������انی دەدەن، 

ئەوەیە پرۆسیس������ەرەكەی دوو 
گیگایە و دەبل پرۆسیسەری 
ئەنتەلە، هەروەها RAMەكەی 
ئ������ەو  گیگابایت������ە.  ی������ەك 
تایبەتمەندییانەش دەبێتە هۆی ئەوەی خێرایی و لێكدانەوەی 
كۆمپیوتەرەكە زۆر خێرا بێ. لەگەڵ ئەوەشدا دەكرێ RAMەكەی 

هەتا دوو گیگابایت بەرییە سەرێ.
 Geforce Go لەو لاپۆتەدا لە كارتی گرافیكی لە جۆری
 NVIDIA 7600 سوود وەرگیراوە. كە لەلایەن كۆمپانیای GT
بەرهەم هاتووە. لەم جۆرە كارتە گرافیكییەدا، 256 میگابایت 
لە زەین بۆ نیش������اندانی باش������تری فیلم و ئەو گەمانەی كە 
توانای گرافیكیان بەرزە بۆ خۆی دەبات. سیستەمی بەگەڕ 

خەری ویندۆزەكەی لە جۆری ویندۆز XPیە.
شایانی باس������ە زنجیرەی ARی لاپتۆپەكان VAIO سۆنی، 
تەلەڤزیۆنیش������ی لەگ������ەڵ خۆیدایە كە دەك������رێ تەلەڤزیۆنە 
هەرێمیی������ەكان بە دیقەی بەرزەوە نیش������ان بدات. ئەو لاپتۆپە 
هاردەك������ەی 200 گیگابایتە كە ئ������ەو رێژەیە بۆ فایلەكانی 
ڤیدیۆیی زۆر لەس������ەرێیە. هەر 26 كاتژمێر لە فیلمەكان بە 
دیقەی ستانداردەوە لە 50 گیگابایت لە زەیندا جێ دەگرێ. 
بەڵام 50 گیگابایت تەنیا قەوارەی پێویس������ت بۆ 4 كاتژمێر 
فیلم بە دیق������ەی Blu-ray دابین دەكات. هەروەها درایڤێكی 
كۆپی كردن������ی Blu-Ray لەگەڵدایە. ئەگ������ەر ئێوە خاوەنی 
كامێرایەكی نوێی سۆنین كە وێنەكان بە دیقەی بەرز تۆمار 

دەكات، دەكرێ دەستكاری بكەی و بە شێوەی دیسكی
Blu-ray لەخۆیدا رابگری. 

هەروەها دەك������رێ لاپتۆپەكە لە تەلەڤزیۆن ببەس������تییەوەو 
لەبری شاش������ەی لاپتۆپەكە لە شاشەی تەلەڤزیۆنەكە سوود 
وەربگری.پۆرت������ی S-Video و HDMI لە لاپتۆپی زنجیرەی 
AR هەر بەو مەبەستە داندراوە. لەگەڵ ئەو هەموو توانایانە 

نابێ گرانبایی بوونەكەش لەبیر بكەن. 
دیارە تایبەتمەندییەكانی لەس������ەرێیە، بەڵام هاوشێوەی ئەو 
لاپتۆپە لە بازاڕدا وەگیر دەكەوێ، ئەگەرچی هیچ كامێكیان 

توانای نیش������اندانی DVDەكانی جۆری Blu-ray نییە. 
ماوەیەك������ی زۆر نییە كە دیس������كی Blu-ray كەوتوونەتە 
ب������ازاڕەوە ئەگەر ئێوە لایەنگری وێنەی زۆر ئاس���������ت بەرزن 
وكۆپی كردنیان لەسەر دیس�����كی Blu-ray بۆت������ان گرنگی 
هەی������ە، رەنگە گوێ ب������ە گرانبایی بوونی ئ������ەو لاپتۆپەش 

نەدەن.

 VAIO AR  لاپتۆپی
نیشاندانێكی ســـەرسورهێنەر

جار هەیە، سەر شاشەی 
كۆمپیوتەرەكەت، یان هەركام 
لە درایڤەكانی كۆمپیوتەر 
پڕن لە فۆلدەری بێ 
سوود، بێ ئەوەكەی تەنیا 
فایلێكیشیان تێدابێ. بۆ لە 
كۆڵ خۆكردنەوەی ئەو هەموو 
قەرەباڵغییە، لەسەرەتادا پێویستە 
لە قائیمەی Start فرمانی 
Search هەڵبژێرە. پاش������ان 
 All files and folders فرمانی
دیاری بكە و دواتر، هێمای 
 more advanced options لای
لێبدە. ئێستاكە ئەو فرمانانەی 
كە نیشان دەدەرێن دیاری بكە، 
 Search :فرمان������ەكان ئەوان������ەن
 system folders، search
 hidden files and folders،
search sub folders دواتر 
واژەی Sfcfiles لە لای سەرەوە 
 Search بنووس������ە و دوگمەی
لێبدە. دوای كۆتایی ئەم كارە، 
 Sfcfiles.dll رێژەی فایلەكانی
دەدۆزیەوە.
ئێستاكە لەسەر دانە دانەی 
ئەو فایلانە كلیكی راست لێبدە 
و فرمانی Rename هەڵبژێرە. 
ناوەكەی هەرچی پێت خۆشتە 
Sfcfiles2. لێ بنێ. بۆ نموونە
dll. لەو كاتەدا ئێوە پەیامێكی 
هەڵەتان بۆ دێت واتە ئیرۆرێك، 
كە باس لەوە دەكات ئەو فایلانە 
بەشێكن لە سیستەم و داواتان 
لێدەكات بۆ گەڕاندنەوەی 
ئەوانە بۆ قۆناغی دەسپێك 
CD ویندۆز دابنێ، بەڵام ئێوە 
دوگمەی Cancel لێبدەن و 
 Restart پاشان سیتسەمەكە
بكەنەوە. پاش ئەوەی كۆمپیوتەر 
ریستارت بوویەوە، بە ئاسانی 
دەتوانن بە داگرتنی دوگمەی 
Delete فۆلدەری Xerox و 
هەروەها Nwwia بسڕنەوە.

سڕینەوەی ئەو 
فۆلدەرانەی كە 

قەرەباڵغی لەسەر 
كۆمپیوتەر 

دروست دەكەن

زانیارییەكی نوێ


